
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
শ্মশানের ফুল।






শুনিলে সে বাণী, দেখিলে সে হাসি

কি করিছে তোর ভাবিত প্রাণ

এত ভালবাসা যতন আদর

বল্না আমায় ভুলিলি কিসে?

এরূপে কি যত সাধের জিনিস

ছাই মাটি হয় মাটিতে মিশে?

যে অমিয় হৃদি পূর্ণ পরিমলে

পবিত্র প্রণয় সঙ্গীতে ভরা,

যে নয়ন দুটী পুলক আধার

সুচারু শোভায় জুড়ানো ধরা,

যে মুখের হাসি, কুমুমের শোভা

হৃদয়-প্লাবন অনন্তমুখ;

যে শরীরে ক্ষুদ্র লাগিলে আঁচড়

কাঁদিত জীবন, ফাটিত বুক।

সেই মুখ চোখ অধর হৃদয়

ছাই মাটি হলো আঁখির পরে

কে জানিত আগে প্রাণে এত সয়

ফাটে না যে প্রাণ যাতনা ভরে?

এই হাত কত আদরে যতনে

রাখিত তাহারে সোহাগে বুকে;

তুষিত তাহার অপূর্ণবাসনা

সেই হাত দিল আগুন মুখে।

		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







